
Nā Nīnau Hoʻonoʻonoʻo 
He mau nīnau hoʻowalaʻau a hōʻeu i ka hana pili i nā wikiō Kumukahi 
 

 
 
Kumuhana: KUKU KAPA 
Mokuna: ʻOihana 
Māhele: Nā Kānaka  
Hoa hele: Keola Akana 
Kamaʻāina: Sabra Kauka 
Paena: http://www.kumukahi.org/units/na_kanaka/oihana/kuku_kapa 
 
Nā nīnau kikoʻī 
1. He aha nā lāʻau i hana ʻia ai ke kapa?  

2. Pehea i hana ʻia ai ke kapa Hawaiʻi? No ke aha i ʻoi aʻe ai ke kuku ʻana a pili nā 
ʻāpana ma kahi o ke kāpili ʻana me ka pia?  

3. Ma ka nānā ʻana i ka wikiō, he aha kou manaʻo no ke ʻano o ke kapa? He pōhae 
wale paha? He paʻa ikaika paha? No ke aha?  

4. He aha nā pono hana no ke kapa? Pehea ke ʻano o ia mau pono hana? I mea aha ia 
mau pono hana?  

5. I kou manaʻo, e aho ka ʻāpana nui o ke kapa o ka hale kūʻai, a i ʻole, e aho ka ʻāpana 
liʻiliʻi o ke kapa Hawaiʻi maoli? No ke aha? 

6. Inā e kuku ana i ke kapa i loaʻa ka pāʻū no nā haumāna pākahi a pau o kou papa, 
pehea ka lōʻihi o ka hana? ʻEhia wauke e pono ai? Aia paha kekahi māla ma kahi 
kokoke no ka hoʻoulu ʻana i ia wauke?  

 
Nā nīnau laulā 
• He aha nā haʻawina o kēia wikiō e pili ana i ka ʻike Hawaiʻi a me kona mau pono no 

kēia au e neʻe nei? 

• Pehea e pili ai ia wikiō i kekahi mau hiʻohiʻona o ka moʻomeheu Hawaiʻi āu i aʻo ai a i 
ʻike ai paha? 

• Pehea kākou e hoʻomau ai i kēia mau hana kuʻuna Hawaiʻi i kēia mua aku? 


